
NAFARROAKO EGUNA 2008

Nafarroako Urrezko Domina Nafarroako Enpresaburuen Konfederazioari, UGTri eta CCOOri ematea izango da 2008ko Nafarroako Egunaren ekitaldi nagusia
Ekitaldien programan Foru Komunitate osoan 74 kontzertu aldi berean egitea –eta beste bat Bruselan–, zenbait jaialdi folkloriko, umeentzako ikuskizun bat eta Xabierren meza bat aurreikusi dira
Asteartea, 2008ko abenduaren 2a.  Nafarroako Gobernuak 2008ko Nafarroako Eguna bihar, asteazkena, abenduaren 3a, San Frantzisko Xabierkoaren egunean, ospatuko du. Ekitaldi nagusia Nafarroako Enpresaburuen Konfederazioari, Nafarroako UGT eta CCOOr sindikatuei Nafarroako Urrezko Domina ematea izango da; eta Xabierko basilikan Nafarroako zaindariaren omenezko meza egingo da.


Era berean, ekitaldien programan hurrengo hauek egitea aurreikusi da: Foru Komunitateko herri desberdinetan aldi berean 74 kontzertu egitea eta beste herrialde batzuetako elkarteek eta Nafarroan egoitza duten etxeek Iruñan eta Elizondon ekitaldi folklorikoak egitea, “Sonrisas con Fofito y Mónica Aragón” haurrentzako ikuskizuna Lizarran, eta kontzertuak Baluarten eta Bruselan. 
Ekitaldi instituzionalak
Nafarroako Egunean, Nafarroako Gobernuak, bihar, asteazkena, Nafarroako Urrezko Domina, Foru Komunitateko gorengo saria, Nafarroako Enpresaburuen Konfederazioari eta Nafarroako UGT eta CCOO sindikatuei emango die, Nafarroako egonkortasun ekonomiko eta sozialaren alde egindako ekarpenarengatik.

Ekitaldia eguerdiko 12etan egingo da Kultura eta Turismo Departamentuko-Vianako Printzea Erakundeko Isabeldar Patioan. Ekitaldiko burua Miguel Sanz Sesma Nafarroako Gobernuko presidentea izango da, eta Foru Komunitateko agintari nagusiak ekitaldira gonbidatuta daude. 
Ekitaldi hori egin aurretik, Xabierko basilikan, 9,45ean, San Frantzisko Xabier Nafarroako zaindariaren eguna ospatzeko meza egingo da. Ospakizun erlijiosoa Francisco Pérez González Iruñako artzapezpikuak eta Tuterako gotzainak emango du eta bertara Nafarroako Gobernuko kideak bertaratuko dira, Miguel Sanz Sesma presidentea buru dela, baita beste agintari politiko, militar eta akademiko batzuk ere. 
Era berean, arratsaldeko zazpietan, Bruselan Nafarroako Eguna ospatzeko ekitaldia egingo da, eta bertan Laura Alba Cuadrado Herri Lan, Garraio eta Komunikazio kontseilaria egongo da. Pablo Sarasate Iruñako biolin-jolearen heriotzaren mendeurrenarekin bat etorriz, “La leyenda de Sarasate” biolinerako, pianorako eta narratzailearentzako kontzertua egingo da. Kontzertu hori maiatzetik Nafarroak Espainian dituen zentro eta etxeetan egiten ari da. 
74 kontzertu Nafarroa osoan
Bestalde, biharko programatutako ekitaldietan, Nafarroako 74 udalerritan beste horrenbeste kontzertu egingo dira aldi berean, Foru Komunitateko 77 abesbatzaren eta musika-bandaren eskutik. Kontzertuak herri guztietan 13:00etan hasiko dira, Nafarroako ereserkiarekin, eta jarraian, kasuan kasuko taldeek egindako programa zehatzak garatuko dituzte. 
Horrez gain, Iruñan eta Elizondon Espainiako beste nazio eta eskualde batzuetako folklorea eta kultura ezagutaraziko da, beste herrialde batzuetako elkarteek eta Nafarroan egoitza duten etxeek eskainiko dituzten ikuskizunen bidez. 

11.30ean, Iruñako Gayarre Antzokian, folklore-jaialdia egingo da, eta bertan Peru, Bolivia, Ekuador, Errusia, Nigeria, Kamerun, Senegal, Guinea, Kuba, Kolonbia, Bulgaria eta Argentinako musika- eta dantza-ikuskizunak egongo dira. Jaialdia doakoa da, eta bertara joateko interesa dutenek gonbidapenak egun berean jaso beharko dituzte Antzokiko leihatiletan, 10.30etik aurrera. 

Bestalde, Nafarroako Etxeak Elizondon bilduko dira. Bertan, egun osoan, desfileak, folklore-ikuskizunak eta produktuen dastaketak egingo dituzte. Ikuskizunetan Andaluziako Etxeak, Asturiaseko Zentroak, Gaztela eta Leongo Etxeak, Extremadurako Etxeak eta Galiziako Etxeak parte hartuko dute. 
Gainera, Baluarten, 20:00etan, Nafarroako Orkestra Sinfonikoaren kontzertua entzun ahal izango da, eta Lizarrako Golem zineman, 17:00etan, haurrentzako “Sonrisas con Fofito y Mónica Aragón” ikuskizuna egongo da. Sarrerak salgai daude, 8 euroan, Lizarrako kiroldegian. CAN klubetako txartelen titularrek 5 euroren truke eskuratu ditzakete 948 222 444 telefono-zenbakira deituta. Izan ere, jaialdia Nafarroako Gobernuak eta Nafarroako Kutxak elkarrekin antolatu dute. 
Ostegunerako, abenduaren 4rako, ekitaldiak
2008ko Nafarroako Eguna dela-eta antolatutako ekitaldiak ostegunean, abenduaren 4an, amaituko dira. Iruñako Gayarre Antzokian “Sonrisas con Fofito y Mónica Aragón” haurrentzako ikuskizuna egongo da, 17:00etan. Sarrerak Cállate La Boca, E. Leclerc eta Carrefour-en erosi daitezke, baita www.inoutnavarra.com orrialdean eta Tick Tack Ticket www.ticktackticket.com orrialdean ere. Kasu honetan ere, sarreren prezioa 8 euro da, eta CAN klubetako txartelen titularrek 3 euroko beherapena izango dute. 

